
Ushbu toʻplam Oʻzbekiston Respublikasi Oliy ta’lim, fan va innovatsiyalar vazirining 2024-yil 27-
dekabrdagi 490-son buyrugʻi bilan oliy ta’lim tashkilotlari hamda ilmiy tashkilotlarda 2025-yilda 
oʻtkaziladigan xalqaro va respublika miqyosidagi ilmiy anjumanlar, simpoziumlar, seminarlar va boshqa 
ilmiy hamda ilmiy-texnik tadbirlar roʻyxati 2-ilovasiga muvofiq tasdiqlangan – 2025-yilda xalqaro 
miqyosida oʻtkaziladigan ilmiy va ilmiy-texnik tadbirlar rejasi asosida Samarqand davlat veterinariya 
meditsinasi, chorvachilik va biotexnologiyalar universiteti Nukus filialida 2025-yil 13-noyabr kuni – 
“Veterinariya meditsinasi va chorvachilikdagi dolzarb muammolar va ularning yechimlari” 
mavzusida oʻtkazilgan Xalqaro ilmiy va ilmiy-texnik konferensiyasi materiallari asosida tuzilgan.  

Konferensiyada, veterinariya sohasida faoliyat olib borayotgan universitet va filialarning professor-
o‘qituvchilari, ilmiy markazlarning va insitutlarning ilmiy xodimlari, doktorantlar, magistrantlar, iqtidorli 
yosh tadqiqotchilarning ilmiy-tadqiqot ishlariga bagʻishlangan maqolalar oʻrin olgan  

Toʻplamga kiritilgan maqolalar materiallarining toʻgʻriligi va haqqoniyligiga mualliflar mas’ul 
hisoblanadi.  

+35°C gacha pasayishi kuzatldi. Davolashda vena orqali kalsiy bor glyukanat eritmasidan 300 ml, 
20% li glyukoza eritmasidan 400 ml va Tetramak vitaminidan 10 ml muskul orasiga ineksiya 
qilindi. Ineksiya qilingan preparatlar ijobiy natija berdi. Davolangan sigir  1 sutka ichida toʻliq  
sog’aydi. 

Xulosa. Tug’ruqdan keyingi yarim falaj sigirlar orasida keng tarqalgan va iqtisodiy zararli 
kasallik hisoblanadi. Kasallikning oldini olish uchun sigirlarni sutdan chiqarilgan davrda to’g’ri 
oziqlantirish, ratsionda kalsiy, fosfor va D vitamini miqdorini me’yorda saqlash zarur. Davolashda 
kalsiy bor glyukanat, glyukoza va tetramak vitamini o’z vaqtida ineksiya qilish muhim ahamiyatga 
ega. Profilaktika choralari orqali kasallikning qayta uchrash ehtimoli sezilarli darajada 
kamaytiriladi. 

OROLBO’YI HUDUDIDAGI TUPROQLARNING MAKRO VA MIKROELEMENTLAR 

TARKIBI 
 

Seypullayev А., Аvezova D. 
Samarqand davlat veterinariya meditsinasi, chorvachilik va biotexnologiyalar universiteti  

Nukus filiali 
  

Kirish. Qoraqalpog’iston hududi tuprog’i O’zbekistonning boshqa hududlaridan o’zining 
yuqori darajadagi mineral tuzlari (karbonatlar, xloridlar, sulfatlar)  bilan cho’l tuprog’i bilan 
farqlanadi. Bu esa o’z navbatida bu tuzlarning o’simliklarga so’rilishini, shu bilan kerakli 
elementlarning kaloriyasini kamayishiga va sho’rlanishining oshishiga olib keladi. 

Hayvonlarning makro va mikroelementlar yetishmasligi kasalliklari 35-50 bahor oylarida 
70 foizgacha yetadi.  

Tadqiqot obyekti va materiallari. Tuproq namunalari (har hududdan 2 namunadan) Orol 
dengiziga yaqinroq bo’lgan Qung’irot, Buzatov va Muynoq tumanlari hududlaridan olindi. Bu 
tuproqlar kalorimetrik usulda elementlar tarkibi( magniy, marganets, rux, kobalt, mis) va tuzlar 
tarkibiga tekshirildi. Har bir hududdan olingan namunalarda tuzlar tarkibi har hil shiqdi. Yuqori 
darajadagi sho’rlanish Muynoq tumanidagi Qazaxdaryo fermer xo’jaligida, o’rtacha sho’rlanish 
Qung’irot tumanida va past sho’rlanish Buzatov tumanida aniqlandi.  

Jadval 1.  
Tuproq namunasidagi makro va mikroelementlar tarkibi. 

Tuman Mg 
mg/kg 

Мn      
mg/kg 

Zn   
mg/kg 

Co 
mg/kg 

Cu 
mg/kg 

Sho’rla-
nish 

Qung’irot 1 820 50 0,42 9 4,4 O’rta 
Qung’irot 2 490 55 0,45 8 4,2 O’rta 
Qazaxdaryo 

1 
1210 20 0,25 7 2,6 Juda 

yuqori 
Qazaxdaryo 

2 
1030 25 0,19 6 3,0 Yuqori 

Buzatov 1 230 130 0,47 23 7,5 Past 
Buzatov 2 150 100 0,45 19 7,2 Past 

 
Tekshirishlar O’zbekiston Respublikasi fanlar akadiyasi Qoraqalpog’iston filiali mineral 

guruhli o’g’itlar melioratsiyasi kimyo laboratoriyasida XESH apparatida spektrofotometrik usulda 
amalga oshirildi.  

Jadvaldan ko’rinib turibdiki, Mo’ynoq tumanidagi «Qazaxdaya» fermer xo’jaligi 
hududidan olingan tuproq namunalarida marganets  miqdori 20-25mg/kg ni, Buzatov tumanidan 
olingan tuproqda 100-130 mg/kg ni, Qung’irot tumanidan olingan namunada esa 50-55 mg/kg ni 
tashkil etgan. Hayvonlar uchun aosiy mikroelementlar manbai bo’lib o’simliklar tashkil etadi. 
Faqat 10%  elementlarga bo’lgan talabini suvdan olishi mumkun. 

Rasmda Mo’ynoq tumanidagi «Qazaxdaya» fermer xo’jaligidagi sigirda marganets 
yetishmovchiligi oqibatida «tilini o’ynatish» holati ko’rsatilgan. 

Tuproqning yuqori darajali sho’rlanishidan o’simliklar marganetsni so’rib ola olmaydi va 
hayvonlarning marganets yetishmovchiliklari bilan ko’p kasallanishi tuproqda bu elementning 
miqdori keraklicha yetarli bo’lsada shu bilan   izohlanadi. Marganets yetishmovchiligida yog’, 
uglevod va oqsillarning oksidlanishining buzulishi kuzatiladi. Organizmda metabolizm  
buzulishidan to’liq parchalanmagan moddalar to’planib boshlaydi. Masalan keton tanachlari va 
pirouzum kislotalari.  Jigarda yo’gli distrofiya, tuxumdonlarda follikulalarning payda bo’lishining 
buzulishi, erkak hayvonlarda esa spermatozoidlarning harakatchanligining va uning  miqdorining 
kamayishi rivojlanadi. 

Buzatov tumanidan olingan namunada magniy miqdori kam (150-230 mg/kg). 
Hisoblanadi. Shu sababli ham gipomagniyemik tetaniya kasalligi bilan kasallangan mollar soni 
boshqa mikroelementozlardan ancha ko’proq uchraydi.  

Misning yetishmovchiligi (gipokuporoz) barcha tumanlarda uchraydi, asosan cho’l va 
yarimcho’l hududlarda bu kasallik keng tarqalgan va erta bahorda ko’proq uchraydi. Bu esa 
to’proqda yetarli darajada bo’lsa ham cho’l zonalarda ancha kam ekanligini ko’rsatadi. Ozuqalarni 
ochiq havoda saqlanishi, yomg’ir va qor ostida saqlanganda namlikning oshishi, pilis boshish 
holatlari yuzaga keladi. Bu esa o’z vaqtida har hil toksinlarning va alkoloidlarning payda 
bo’lishiga, shu bilan ozuqaning sifatining va organizmga kerakli ozuq moddalarning, mineral 
tuzlarning kamayishiga olib kelmoqda.  

Kobalt miqdori  6-23 mg/kg atrofida bo’lsa ham hayvonlarda gipoplastik anemiyalarning 
ko’p chiqishi va shu boisdan В₁₂ vitamin yetishmovchiligi uchramoqda. Bu esa o’z navbatida 
tuproq tarkibidagi kobalt elementining o’simliklarga so’rilishining pasayishi sho’rlanish 
darajasining yuqori bo’lganligidan dalolat beradi.   

Tuproq tarkibidagi rux miqdori 0,09 dan 0,47 mg/kg (meyorda 30mg/kg) bo’lganligi 
aniqlandi. Bu ruxning juda kam (60-300 barobar) ekanligini ko’rsatiyabdi. Shu sababli ham 
hayvonlarda parakeratoz, anemiya va osteodistrofiya kabi kasalliklarining tez-tez uchrab 
turishiga olib keladi.  

Xulosa. Orol bo’yi hududlaridan olingan tuproq namunalarini biogeokimyoviy 
tekshirishlarda mikroelementlar miqdori natijalar har hil chiqiyapti. Lekin bu elementlarning 
yetishmovchiligi ( ruxdan tashqari)  kam uchraydi. Shu sabali ham tuproqlarni yuvish, drenajlarni 
qo’llash tavsiya etiladi. Bu esa o’simliklar tarkibida kerakli mineral tuzlarning ko’payishiga va 
shu bilan bir qatorda hayvonlar orasida mikroelementozlarning kamayishiga olib  keladi. Yaylovda 
boqiladigan mollarga esa ozuqasiga har hil mineral qo’shimchalarini berish yaxshi natija beradi. 

